
Zapëtónka 

 

Ò czim z rena je pisac nôlepi? 

Ò tim, co sniég wcyg sëpie a sëpie? 

Ò bez strzélanié wërzasłëch tószkach? 

Ò tim jak drãgò wëlażac je z łóżka? 

 

Lepi so brzątwic, rojëc a mekcëc 

Cobë szło zmienic w tim brzëdczim swiece  

Mòże na Marsa rëgnąc raketą? 

W arastné pòle zamienic òtłóg? 

 

Wëzdrzec jak pùpa, bëc mądrim, chwatczim  

A rôz na tidzéń so wsurpnąc flaczczi  

Tédë gòlónkã, kùrczã ùpiekłé 

W niedzelã wëlezc jak pón òblekłi 

 

Wëlezc a wsadnąc dze w limùzynã  

Niechle òbôczi mie parafija  

A na kòlektã dac môłé dwasta 

I na szpacér so jachac do miasta  

 

Wëpic arbatkã, wanożëc sztrądã 

(Le nie zabôczë w rzëc wsadzëc piórka) 

Gadac z wësoka, bëc zadzëwionym,  

Za co nen mańdat je wëstawiony... 

 

Wrócëc na swòje, legnąc we wërë 

Naskriblac wiérztã, co je, co nie je  

Mòże mòdlëtwã zmùmlac przed spanim  

A tej zasztopac so czas... pisanim... 

